
HIV: ວິທີປ້ອງກັນຕົນເອງ,

ແລະ ຕອບໂຕ້ກັບ
ຄວາມກຽດຊງັ 

ຊວ່ຍເຫືຼອຄົນອ່ືນ 

ແຜນການສອນ
ເພດສຶກສາ
ສໍາລັບອາຊີຕາເວັນອອກສຽງໃຕ້ 
ຂອງ

ແຜນການສອນນີ້ ແມ່ນຫນຶ່ງໃນຊຸດແຜນການສອນທີ່ມີ 9 ບົດແຍກ ທີ່ເປັນຕົ້ນສະບັບ ເພື່ອສະໜັບສະໜູນການສອນ
ວິຊາເພດສຶກສາ ໃນໂຮງຮຽນ ຫືຼ ນອກໂຮງຮຽນ ໃນອາຊີຕາເວັນອອກສຽງໃຕ້. ແຜນການສອນຕ້ົນສະບັບນີ້ 
ຖືກອອກແບບມາເພ່ືອລວມເຂ້ົາໃຊ້ໃນຊຸດວິດີໂອເພ່ືອການສຶກສາຂອງ AMAZE ທ່ີກ່ຽວຂ້ອງກັບຫົວຂ້ໍແຜນ
ການສອນ ແລະ ສາມາດນໍາໃຊ້ເພື່ອເສີມກັບແຜນການສອນ ຫຼື ແຫຼ່ງຂໍ້ມູນ ທີ່ມີຢູ່ແລ້ວ ທີ່ທ່ານອາດໃຊ້ໃນການ
ນໍາສະເໜີວິຊາເພດສຶກສາ. 

ຕາມຫຼັກການແລ້ວ, ການຮຽນຮູ້ກ່ຽວກັບຫົວຂໍ້ເພດສຶກສາສະເພາະໃດໜຶ່ງ ຄວນໃຫ້ຜູ້ຮຽນມີໂອກາດໄດ້ພັດທະນາ, 
ນໍາໃຊ້ ແລະ ຝຶກຝົນການຮຽນຮູ້ ໃນແງ່ຂອງຄວາມຮູ້, ທັກສະ ແລະ ທັດສະນະຄະຕິ. ໃນແຜນການສອນເຫຼົ່ານີ້ 
ພວກເຮົາໄດ້ຍົກຕົວຢ່າງຜົນການຮຽນຮູ້ເບື້ອງຕົ້ນພຽງຈໍານວນໜຶ່ງທີ່ສາມາດກໍານົດເປົ້າຫມາຍໄດ້ ໂດຍຄໍານຶງວ່າ 
ບົດຮຽນພຽງບົດດຽວ ມັກຈະບໍ່ພຽງພໍທ່ີຈະບັນລຸ ຜົນການຮຽນໃດໜ່ຶງໄດ້ຢ່າງເລິກເຊິ່ງ ຫືຼ ກວມເອົາຫຼາຍກວ່າ
ຫນຶ່ງຂົງເຂດການຮຽນຮູ້ໄດ້. ເຮົາຊຸກຍູ້ໃຫ້ຄູຈັດຕາຕະລາງເວລາ ໃຫ້ມີການສອນບົດຮຽນຕິດຕາມເພ່ີມເຕີມ 
ເພື່ອສົ່ງເສີມຜົນການຮຽນຮູ້ທີ່ເປັນຈຸດປະສົງຂອງບົດຮຽນເພດສຶກສາເຫຼົ່ານີ້, ແລະ ໃຊ້ປະໂຫຍດຈາກໂອກາດອື່ນໆ 
ທັງຢູ່ໃນ ແລະ ນອກຫ້ອງຮຽນ ທີ່ຊ່ວຍໃຫ້ຜູ້ຮຽນສາມາດສະທ້ອນທັດສະນະຄະຕິ ແລະ ຝຶກຝົນ ແລະ ເສີມສ້າງ
ທັກສະ.

ກ່ຽວກັບບົດຮຽນບົດນ້ີ…



● ພິມເອກະສານທ່ີຈະແຈກຢາຍອອກສອງຊຸດ: ບົດລະຄອນບົດບາດສົມມຸດ - 
ຂ້ອຍຢາກໜີໃຫ້ຫ່າງ.

● ທົບທວນສື່ການສອນຂອງຄູ: ຄໍາຖາມທີ່ພົບເຫັນປະຈໍາ ກ່ຽວກັບ HIV.

● ເຂ້ົາເຖິງ ແລະ ເບິ່ງຕົວຢ່າງ ວິດີໂອ ຂອງ AMAZE ກ່ຽວກັບ HIV: ວິທີ
ປ້ອງກັນຕົວເອງ ແລະ ຜູ້ອື່ນ ເພື່ອໃຫ້ລຶ້ງເຄີຍກັບເນື້ອຫາ ແລະ ໃຫ້ແນ່ໃຈວ່າທ່ານ
ຮູ້ສຶກສະບາຍໃຈທີ່ຈະເປີດມັນຢູ່ໃນຫ້ອງຮຽນ.

• ທົດສອບເປີດວິດີໂອເພ່ືອໃຫ້ກຽມພ້ອມເບິ່ງໃນລະຫວ່າງການຂ້ຶນສອນ, ບໍ່ວ່າ
ຈະເປັນການວາງລໍາດັບການເປີດຈົນຮອດຕອນເລີ່ມຕົ້ນ (ເພື່ອຫຼີກລ່ຽງໂຄສະນາ) 
ໃນ YouTube, ອອກຈາກ  ລາຍການຫຼິ້ນຂອງ AMAZE, ຫຼື ສະບັບທີ່
ໄດ້ດາວໂຫຼດມາ. ພິຈາລະນາເລືອກໃຊ້ ລູກຫຼິ້ນຄວາມໄວຂອງ YouTube 
ເພື່ອປັບຄວາມໄວຂອງວິດີໂອເພື່ອໃຫ້ແທດເໝາະທີ່ສຸດສໍາລັບນັກຮຽນ.

● ໃນຫ້ອງຮຽນ ອາດຈະມີນັກຮຽນບາງຄົນທີ່ຕິດເຊື້ອ HIV, ໄດ້ຮັບຜົນກະທົບ
ຈາກເຊື້ອ HIV, ຫືຼ ສູນເສຍພ່ໍແມ່ ຫືຼ ສະມາຊິກໃນຄອບຄົວ ຍ້ອນພະຍາດ
ເອດສ.

•  ສິ່ງສໍາຄັນ ຄືຕ້ອງຈື່ໄວ້ວ່າ ທ່ານອາດຈະຕ້ອງມີຄວາມລະອຽດອ່ອນເປັນພິເສດ 
ວ່ານັກຮຽນທີ່ອາດຕິດເຊື້ອ HIV ຫຼື ໄດ້ຮັບຜົນກະທົບຈາກເຊື້ອ HIV ຈະໄດ້
ຮັບບົດຮຽນນີ້ແນວໃດ. 

• ຖ້ານັກຮຽນຄົນໃດຄົນໜ່ຶງຂອງທ່ານ ສູນເສຍພ່ໍແມ່ຍ້ອນພະຍາດເອດສ 
ແລະ ໝູ່ໃນຫ້ອງຮຽນຮູ້ເລ່ືອງນ້ີ, ໃຫ້ໂອ້ລົມກັບເຂົາເຈ້ົາກ່ອນເຂ້ົາຫ້ອງຮຽນ
ເພ່ືອຮັບຮູ້ເລື່ອງນີ້ ແລະ ຖາມເຂົາເຈົ້າວ່າເຂົາເຈົ້າຢາກແບ່ງປັນຄວາມຮູ້ສຶກ
ກ່ຽວກັບເລື່ອງນີ້ກັບເພື່ອນຮ່ວມຫ້ອງຮຽນ ໃນລະຫວ່າງການຮຽນ ຫຼື ບໍ່. 

ແນວຄວາມຄິດຫຼັກທີ 7: ເລື່ອງເພດ ແລະ 
ພຶດຕິກໍາທາງເພດ

• ຫົວຂ�້ 7.2: ພຶດຕິກໍາທາງເພດ ແລະ ການຕອບສະໜອງ
ທາງເພດ, ອາຍຸ 12-15 ປີ

ແນວຄວາມຄິດຫຼັກທີ 8: ສຸຂະພາບທາງເພດ ແລະ 
ສຸຂະພາບຈະເລີນພັນ

• ຫົວຂ�້ 8.2: ການກຽດຊັງ HIV ແລະ ເອດສ, 
ການປິ່ນປົວ, ການເບິ່ງແຍງ ແລະ ການສະໜັບສະໜູນ,
ອາຍຸ 9-12 ປີ

• ຫົວຂ�້ 8.3: ຄວາມເຂົ້າໃຈ, ການຮັບຮູ້ ແລະ 
ການຫຼຸດຜ່ອນຄວາມສ່ຽງພະຍາດຕິດຕໍ່ທາງເພດສໍາຄັນ, 
ລວມໄປເຖິງ HIV, ອາຍຸ 9-12 ປີ

ນັກຮຽນໄດ້ຮຽນຮູ້ວ່າ ເຊື້ອ HIV ສາມາດຕິດຕໍ່ກັນໄດ້ທາງໃດ
ແດ່, ວ່າ ທຸກຄົນຕ້ອງການຄວາມຮັກ, ການເອົາໃຈໃສ່ເບິ່ງແຍງ 
ແລະ ການສະໜັບສະໜູນ, ຜູ້ທີ່ຕິດເຊື້ອ HIV ສາມາດມີ
ສຂຸະພາບທ່ີແຂງແຮງໄດ້, ແລະ ມກີານປິນ່ປວົທ່ີມປີະສດິທິພາບ
ສໍາລັບພວກເຂົາ.

ຊັ້ນມັດທະຍົມສຶກສາປີທີ 2-3 (ອາຍຸປະມານ 10-14 ປີ)

45 ນາທີ

ການກະກຽມຂອງຄູ

ຄວາມຮູ້ພື້ນຖານຂອງນັກຮຽນ

ກຸ່ມອາຍຸເປົ້ າໝາຍ

ເວລາ

ຄວາມສອດຄ່ອງກັບ ຄຳແນະນຳສາກົນ
ດ້ານວິຊາການກ່ຽວກັບເພດສຶກສາ

ແຜນການສອນ
 ເພດສຶກສາ ຂອງ

HIV: ວິທີປ້ອງກັນຕົນເອງ, ຊ່ວຍເຫືຼອຄົນອ່ືນ ແລະ
ຕອບໂຕ້ກັບຄວາມກຽດຊັງ

1

https://amaze.org/my-amaze/?utm_source=Amaze&utm_medium=HomePage&utm_campaign=MyAmazeButton/
https://filmora.wondershare.com/youtube/change-youtube-video-playback-speed.html


ໝາຍເຫດສ�າລັບຄູ: ບົດຮຽນນີ້ແມ່ນເນັ້ນໃສ່ HIV ແລະ ອາດຈະມີນັກຮຽນຢູ່ໃນຫ້ອງຮຽນທີ່ຕິດເຊື້ອ HIV, ໄດ້ຮັບຜົນກະທົບ
ຈາກເຊື້ອ HIV, ຫຼື ອາດຈະສູນເສຍພໍ່ແມ່ ຫືຼ ສະມາຊິກໃນຄອບຄົວ ຍ້ອນພະຍາດເອດສ. ສິ່ງສໍາຄັນ ຄືຕ້ອງຈື່ໄວ້ວ່າ ທ່ານອາດຈະຕ້ອງ
ມີຄວາມລະອຽດອ່ອນເປັນພິເສດ ວ່ານັກຮຽນທີ່ອາດຕິດເຊື້ອ HIV ຫຼື ໄດ້ຮັບຜົນກະທົບຈາກເຊື້ອ HIV ຈະໄດ້ຮັບບົດຮຽນນີ້ແນວໃດ. 
ໃນກໍລະນີທີ່ທ່ານຮູ້ວ່າມີນັກຮຽນທີ່ຕິດເຊື້ອ HIV ຫຼື ໄດ້ຮັບຜົນກະທົບຈາກເຊື້ອ HIV, ຈົ່ງຈື່ໄວ້ວ່າ ສະຖານະ ແລະ ຂໍ້ມູນດ້ານສຸຂະພາບ
ກ່ຽວກັບ HIV ຂອງບຸກຄົນນັ້ນເປັນຄວາມລັບ ແລະ ຄວນໄດ້ຮັບການເຄົາລົບ ແລະ ບໍ່ຄວນເປີດເຜີຍກັບຄົນອື່ນ.

ໃນຕອນທ້າຍຂອງບົດຮຽນນີ້, ນັກຮຽນຈະສາມາດ: 
1. ຈື່ວ່າ HIV ບໍ່ສາມາດຕິດຕໍ່ຜ່ານການສໍາຜັດແບບທົ່ວໄປໄດ້. (ຄວາມຮູ້)
2. ຮັບຮູ້ວ່າທຸກຄົນມີບົດບາດໃນການຊ່ວຍສ້າງພື້ນທີ່ທີ່ທຸກຄົນຮູ້ສຶກວ່າມີຄຸນຄ່າ ແລະ ບໍ່ຖືກແບ່ງແຍກ. (ທັດສະນະຄະຕິ)
3. ສະແດງໃຫ້ເຫັນວິທີການສະໜັບສະໜູນຜູ້ຕິດເຊື້ອ HIV. (ທັກສະ)

ຈຸດປະສົງການຮຽນຮູ້

● ເອກະສານທີ່ຈະແຈກຢາຍ: ບົດລະຄອນບົດບາດສົມມຸດ - ຂ້ອຍຢາກໜີໃຫ້ຫ່າງ - ສໍາເນົາສອງຊຸດ, ອາສາສະໝັກທີ່ຈະຫຼິ້ນ
ບົດບາດສົມມຸດໄດ້ຮັບສໍາເນົາເອກະສານຄົນລະຊຸດ
● ເອກະສານຂອງຄູ: ຄໍາຖາມທີ່ພົບເຫັນປະຈໍາ ກ່ຽວກັບ HIV
● ຄອມພີວເຕີ ທີ່ສາມາດເຂົ້າເຖິງອິນເຕີເນັດ ແລະ ລໍາໂພງ 
● ເຄື່ອງສາຍ LCD ແລະ ຈໍ 
● ລິ້ງວີດີໂອ: https://bit.ly/HIVprotectyourselfandothers 
● ສໍຂາວ ແລະ ກະດານດໍາ

ອຸປະກອນ/ເອກະສານທ່ີຕ້ອງການ

ແຜນການສອນ
 ເພດສຶກສາ ຂອງ

ຕອບໂຕ້ກັບຄວາມກຽດຊັງHIV: ວິທີປ້ອງກັນຕົນເອງ, ຊ່ວຍເຫືຼອຄົນອ່ືນ ແລະ

ນີ້ແລ້ວ, ໃຫ້ສັງເກດບາງຂ້ໍ ຊີ້ແຈງຈາກວິດີໂອ ທ່ີກ່າວເຖິງ
ສິ່ງທ່ີນັກຮຽນໄດ້ແບ່ງປັນກ່ຽວກັບວ່າ ເປັນຫຍັງຜູ້ທ່ີ
ຕິດເຊື້ອ HIV ອາດຖືກຈໍາແນກ ແລະ ຢ່າລືມເນັ້ນໜັກວ່າ ເຮົາບໍ່ສາມາດບອກໄດ້ເຖິງສະຖານະການຕິດເຊື້ອ 
HIV ຂອງບຸກຄົນໃດໜ່ຶງພຽງຈາກການເບິ່ງເຂົາເຈົ້າເທ່ົານັ້ນ, ເຊື້ອ HIV ບໍ່ສາມາດຕິດຕ່ໍໄດ້ໂດຍການສໍາຜັດ
ທົ່ວໄປ, ແລະ ການປິ່ນປົວນັ້ນ ຊ່ວຍໃຫ້ຜູ້ທີ່ຕິດເຊື້ອ HIV ສາມາດມີສຸຂະພາບທີ່ແຂງແຮງໄດ້.

(8 ນາທີ)

ຕໍ່ໄປ, ໃຫ້ເວົ້າວ່າ ໃຫ້ຄິດກ່ຽວກັບເລື່ອງນີ້ຕື່ມອີກ, ພວກເຂົາ
ຈະໄດ້ເບິ່ງວິດີໂອຄວາມຍາວສອງນາທີເຄິ່ງ ທ່ີເວ້ົາກ່ຽວກັບ 
HIV, ຊີ້ແຈງວ່າ ເຊື້ອ HIV ສາມາດຕິດຕໍ່ກັນໄດ້ແນວໃດ, 
ແລະ ສົນທະນາກ່ຽວກັບວິທີການປ້ອງກັນເຊື້ອ HIV. 
ຫຼັງຈາກຮັບຊົມວິດີໂອ 
https://bit.ly/HIVprotectyourselfandothers 

ໝາຍເຫດສ�າລັບຄູ: ໃຫ້ກຽມພ້ອມທີ່ຈະຕອບກັບຄໍາເຫັນຂອງນັກຮຽນ ທີ່ອາດຈະມີລັກສະນະກະທົບຕໍ່ຄວາມຮູ້ສຶກຂອງຜູ້ອື່ນ.

1 ແນະນໍາບົດຮຽນໂດຍກ່າວວ່າ, “ມີຄົນຈ�ານວນຫຼາຍໃນທ່ົວໂລກ ທ່ີຕິດເຊ້ືອ HIV ຫືຼ ເປັນໂລກເອດສ
ທີ່ຍັງຖືກດູໝິ່ນ ແລະ ບ�່ໄດ�ຮັບຄວາມໄວ�ວາງໃຈ, ຖືກປະຕິເສດ, ແລະ ແມ�ນແຕ�ຖືກກຽດຊັງຈາກ
ບກຸຄົນອ່ືນ. ເດັກນ�ອຍທີສູ່ນເສຍພ�ແ່ມ�ຂອງເຂົາເຈົາ້ຍ�ອນໂລກເອດສ ກ�ຍັ່ງຕ�ອງປະເຊີນກບັການຖກື
ຈ�າແນກເຊັ່ນດຽວກັນ.” 

ອະທິບາຍວ່າການດູໝ່ິນເປັນເຄື່ອງໝາຍຂອງຄວາມເສື່ອມເສຍທ່ີກ່ຽວຂ້ອງກັບສະຖານະການສະເພາະ, 
ຄຸນນະພາບ, ຫຼືບຸກຄົນໃດໜຶ່ງ, ເຊິ່ງສາມາດສົ່ງຜົນໃຫ້ເກີດການຈໍາແນກ ແລະ ຄວາມຮຸນແຮງໄດ້. ການຈໍາແນກ 
ແມ່ນການປະຕິບັດຢ່າງບໍ່ເປັນທໍາ ບົນພ້ືນຖານຄວາມແຕກຕ່າງຂອງຄົນ ເຊັ່ນ: ເພດ, ອາຍຸ, ເຊື້ອຊາດ, 
ຄວາມສາມາດ, ທັດສະນະທາງເພດ ແລະ ເອກະລັກທາງເພດ, ແລະ ສະຖານະພາບທາງດ້ານສັງຄົມ ຫຼື ເສດຖະກິດ, 
ແລະ ອື່ນໆ. ທັງການດູໝິ່ນ ແລະ ການຈໍາແນກ ສາມາດສົ່ງຜົນກະທົບທາງລົບຫຼາຍ, ເຊັ່ນວ່າ ຜູ້ຄົນບໍ່ເຂົ້າໃຈ 
ຫຼື ຍອມຮັບຄົນອື່ນ ແລະ ຂົ່ມເຫັງ ແລະ ໃຊ້ຄວາມຮຸນແຮງຕໍ່ຜູ້ອື່ນ.

ຈາກນັ້ນໃຫ້ຖາມນັກຮຽນວ່າ ເປັນຫຍັງຄົນທີ່ຕິດເຊື້ອ HIV ຈຶ່ງຖືກຈໍາແນກ, ໝາຍຄວາມວ່າ ຖືກປະຕິບັດນໍາ
ແບບບໍ່ດີພຽງແຕ່ຍ້ອນວ່າພວກເຂົາຕິດເຊື້ອ HIV. ໃຫ້ນັກຮຽນແບ່ງປັນຄໍາຕອບຂອງເຂົາເຈົ້າປະມານສອງສາມ
ນາທີ.

ຂ້ັນຕອນ

ຂ້ັນຕອນທີ

ແຜນການສອນ
 ເພດສຶກສາ ຂອງ

HIV: ວິທີປ້ອງກັນຕົນເອງ, ຊ່ວຍເຫືຼອຄົນອ່ືນ ແລະ
ຕອບໂຕ້ກັບຄວາມກຽດຊັງ

ຫັຼງຈາກທ່ີນັກຮຽນອ່ານ ແລະ ສະແດງບົດບາດສົມມຸດຈົບແລ້ວ, ຂໍໃຫ້ພວກເຂົາກົ້ມຫົວຄໍານັບ ແລະ ບອກ
ພວກເຂົາວ່າ ພວກເຂົາສາມາດກັບໄປເປັນຕົວຂອງຕົວເອງ ແລະ ກັບໄປບ່ອນນັ່ງໄດ້. ຈາກນັ້ນ ໃຫ້ນັກຮຽນຈັບຄູ່ກັນ, 
ຂໍໃຫ້ພວກເຂົາຈິນຕະນາການວ່າພວກເຂົາຕົກຢູ່ໃນສະຖານະການຂອງ ດ້າຍ ແລະ ໃຫ້ອະທິບາຍວ່າພວກເຂົາ
ຮູ້ສຶກແນວໃດ ແລະ ພວກເຂົາຈະຕ້ອງການຫຍັງຖ້າ:

● ພວກເຂົາສູນເສຍແມ່ ຫຼື ພໍ່ ຍ້ອນໂລກເອດສ 
● ພວກເຂົາຕິດເຊື້ອ HIV 
● ໝູ່ເພື່ອນຂອງພວກເຂົາໜີຫ່າງ ຍ້ອນວ່າ ພວກເຂົາຕິດເຊື້ອ HIV

ໃຫ້ເວລານັກຮຽນ 8 ນາທີ ໃນການສົນທະນາກັນເປັນຄູ່.

(8 ນາທີ)

ຕ່ໍໄປ, ຂໍອາສາສະໝັກ 2 ຄົນ ເພ່ືອສະແດງບົດບາດສົມມຸດ ກ່ຽວກັບ ຄວາມຮູ້ສຶກຂອງຜູ້ຕິດເຊື້ອ HIV 
ທ່ີສູນເສຍພ່ໍແມ່ຍ້ອນໂລກເອດສ ວ່າຈະຮູ້ສຶກແນວໃດ ແລະ ຄວນຈະໄດ້ຮັບການສະໜັບສະໜູນຄືແນວໃດ. 
ແຈກຢາຍບົດລະຄອນບົດບາດສົມມຸດ ຂ້ອຍຢາກໜີໃຫ້ຫ່າງ ໃຫ້ແກ່ອາສາສະໝັກທັງສອງຄົນ ແລະ ຊ່ວຍ
ພວກເຂົາແບ່ງບົດບາດກັນ ຈາກນັ້ນຈິ່ງອ່ານບົດລະຄອນບົດບາດສົມມຸດໃຫ້ກຸ່ມຟັງ.

(5 ນາທີ)

ບອກນກັຮຽນເມືອ່ໝົດເວລາ ແລະ ຂໍອາສາສະໝັກເພ່ືອແບ່ງປັນກບັກຸ່ມໃຫຍ່ ເຖິງສິງ່ທ່ີພວກເຂົາໄດ້ສນົທະນາກນັ. 
ຂຽນຄໍາຕອບຂອງພວກເຂົາໃສ່ກະດານດໍາ ໂດຍແບ່ງເປັນສີ່ພາກທີ່ແຕກຕ່າງກັນ ໃນເວລາທີ່ທ່ານຂໍຄໍາຕອບຈາກ
ເຂົາເຈົ້າ ຕາມແຕ່ລະຂໍ້ຕໍ່ໄປນີ້:

● ເຈົ້າຈະຮູ້ສຶກແນວໃດ ຖ້າເຈົ້າຢູ່ໃນສະຖານະການຂອງ ດ້າຍ? 
● ເຈົ້າຈະຕ້ອງການຫຍັງ ຖ້າເຈົ້າຢູ່ໃນສະຖານະການຂອງ ດ້າຍ? 
● ເຈົ້າຈະຕ້ອງການໃຫ້ຜູ້ອື່ນປະຕິບັດຕໍ່ເຈົ້າແນວໃດ ຖ້າເຈົ້າຢູ່ໃນສະຖານະການຂອງ ດ້າຍ? 
● ເຈົ້າຈະເວົ້າຫຍັງກັບໝູ່ຜູ້ທີ່ໜີຫ່າງຈາກເຈົ້າ ຍ້ອນເຊື້ອ HIV/ໂລກເອດສ?

(10 ນາທີ)

ຈາກນ້ັນ, ຂໍອາສາສະໝັກສອງຄົນ ເພ່ືອສະແດງບົດບາດສົມມຸດເທ່ືອສຸດທ້າຍ ໂດຍໃຫ້ໃຊ້ຄໍາເວ້ົາຂອງພວກເຂົາ
ເອງ, ໂດຍປະສົມປະສານກັບສິ່ງທີ່ ຖຸຍ ແລະ ເລໂອ ສາມາດເຮັດໄດ້ ເພື່ອສະໜັບສະໜູນ ດ້າຍ ຈາກການສົນທະນາ
ກຸ່ມໃຫຍ່. ກວດສອບໃຫ້ແນ່ໃຈວ່າ ນັກຮຽນຮັບຮູ້ວ່າການຮັກສາສະຖານະ HIV ຂອງໃຜຜູ້ຫນຶ່ງເປັນ
ຄວາມລັບ (ຫມາຍຄວາມວ່າເຈົ້າຈະບໍ່ບອກຄົນອ່ືນໂດຍບໍ່ໄດ້ຮັບອະນຸຍາດຈາກບຸກຄົນນັ້ນ) ແມ່ນວິທີການ
ສະແດງການສະໜັບສະໜູນຮູບແບບໜຶ່ງ.

ຂ້ັນຕອນທີ

ປິດທ້າຍດ້ວຍການກ່າວວ່າ; “ຄົນເຮົາອາດຈະຫຼີກລ�ຽງຜູ້ຕິດເຊ້ືອ HIV ເມື່ອພວກເຂົາພົບວ�າຄົນ
ເຫຼົ່ານັ້ນມີຜົນເປັນບວກ. ພວກເຂົາອາດຈະປະຕິເສດເດັກນ�ອຍທີ່ສູນເສຍພ�່ແມ�ດ�ວຍໂລກເອດສ. 
ແຕ�ຜູ້ທີ່ຕິດເຊື້ອ HIV ຫຼື ຜູ້ທີ່ສູນເສຍພ�່ແມ�ດ�ວຍໂລກເອດສ ຕ�ອງການການຍອມຮັບ, ຄວາມ
ເຂ້ົາໃຈ, ຄວາມຮັກ, ແລະ ໄດ�ຮັບໂອກາດເຊ່ັນດຽວກັນກັບຄົນອ່ືນໆ. ໃນກິດຈະກ�ານີ້, ເຈົ້າໄດ�
ຮຽນຮູ້ກ�ຽວກັບການສະໜັບສະໜູນ ທີ່ຄົນຜູ້ໜຶ່ງອາດຕ�ອງການ ເມື່ອພວກເຂົາຕິດເຊື້ອ HIV 
ຫຼື ສູນເສຍພ�່ແມ�ດ�ວຍພະຍາດເອດສ ແລະ ວິທີສະແດງອອກເຖິງການສະໜັບສະໜູນ.”

(5 ນາທີ)

ຫຼັງຈາກການສະແດງບົດບາດສົມມຸດແລ້ວ, ກ່າວຂອບໃຈອາສາສະໝັກ ແລະ ຖາມພວກເຂົາວ່າ: 

● ຮູ້ສຶກແນວໃດທີ່ໄດ້ສະແດງບົດບາດສົມມຸດອີກເທື່ອໜຶ່ງ?

ຈາກນັ້ນ ໃຫ້ຖາມນັກຮຽນທັງໝົດວ່າ:

● ມີສິ່ງໃດທີ່ໄດ້ເວົ້າ ຫຼື ເຮັດ ແຕກຕ່າງໄປຈາກ ບົດລະຄອນບົດບາດສົມມຸດຕົ້ນສະບັບ? 
● ຖຸຍ ແລະ ເລໂອ ຈະສາມາດເຮັດຫຍັງໄດ້ຕື່ມອີກເພື່ອເປັນການສະໜັບສະໜູນ ດ້າຍ?
● ພວກເຈົ້າໄດ້ຮຽນຮູ້ຫຍັງແດ່ ກ່ຽວກັບວິທີການສະໜັບສະໜູນ ຄົນທີ່ຕິດເຊື້ອ HIV?

(10 ນາທີ)

ໝາຍເຫດສ�າລັບຄູ: ຢ່າລືມແຈ້ງໃຫ້ນັກຮຽນຮູ້ວ່າ ເຂົາເຈົ້າສາມາດລົມກັບທ່ານເປັນການສ່ວນຕົວໄດ້ຫຼັງຈາກເລີກຮຽນຖ້າ
ເຂົາເຈົ້າຕ້ອງການ ແລະ ກຽມພ້ອມທີ່ຈະສົ່ງຕໍ່ໄປຍັງທີ່ປຶກສາ ຫຼື ສະຖານທີ່ບໍລິການດ້ານສຸຂະພາບ ຕາມຄວາມຈໍາເປັນ. ໃຫ້ກຽມພ້ອມ
ທີ່ຈະຕອບສະຫນອງກັບນັກຮຽນ ທີ່ອາດຈະເລີ່ມເປີດເຜີຍສະຖານະພາບ HIV ຂອງຕົນ ໃນລະຫວ່າງການຮຽນ ໂດຍການຮັບຮູ້ສິ່ງທີ່
ເຂົາເຈົ້າໄດ້ແບ່ງປັນ ແລະ ແຈ້ງໃຫ້ພວກເຂົາຮູ້ວ່າພວກເຂົາສາມາດສົນທະນາກັບທ່ານຫຼັງເລີກຮຽນໄດ້. 

● ເຊື້ອ HIV ບໍ່ໄດ້ຕິດຕໍ່ຈາກການສໍາຜັດແບບທົ່ວໄປ.
● ຄົນທີ່ຕິດເຊື້ອ HIV ຕ້ອງການການສະໜັບສະໜູນ ແລະ ຄວາມເຂົ້າໃຈ. 
● ຄົນທີ່ຕິດເຊື້ອ HIV ສາມາດມີຊີວິດ ແລະ ສຸຂະພາບທີ່ແຂງແຮງໄດ້ ເມື່ອໄດ້ຮັບການປິ່ນປົວ.

6

ການມີສ່ວນຮ່ວມຂອງນັກຮຽນໃນການສົນທະນາໃນຫ້ອງຮຽນ ແລະ ການສະແດງບົດບາດສົມມຸດທີ່ໄດ້ປັບປຸງໃໝ່ ຈະຊ່ວຍໃຫ້ຄູ
ປະເມີນຜົນສໍາເລັດຂອງຈຸດປະສົງການຮຽນຮູ້. ຄູຍັງສາມາດໃຊ້ໃບປະເມີນກ່ອນອອກຫ້ອງ ແລະ ແນະນໍາໃຫ້ນັກຮຽນຂຽນຄໍາຕອບ
ສໍາລັບຄໍາຖາມສຸດທ້າຍໃນຂັ້ນຕອນທີ 6, ໂດຍໃສ່ຊື່ຂອງເຂົາເຈົ້າ, ແລະ ສົ່ງກັບຄູ.

ໃນກໍລະນີທ່ີເປັນການຮຽນທາງໄກ, ນໍາໃຊ້ລະບົບດິຈິຕອນເຊ່ັນ Google Classroom ຫືຼ Zoom. ສໍາລັບ ຄໍາຖາມຂ້ໍທໍາອິດ
ໃນຫ້ອງຮຽນ ທີ່ຖາມກ່ຽວກັບ ການຈໍາແນກຜູ້ທີ່ຕິດເຊື້ອ HIV ນັ້ນ, ໃຫ້ພິຈາລະນາໃຊ້ ກະດານອອນລາຍ (Jamboard) ແລະ 
ຂໍໃຫ້ນັກຮຽນຈົດຄໍາຕອບຂອງພວກເຂົາໃສ່ເຈ້ຍໂນ໊ດ ກ່ອນທີ່ຈະເປີດວິດີໂອ. ສໍາລັບການສະແດງບົດບາດສົມມຸດ, ອາສາສະໝັກ 
ສາມາດປ່ຽນກັນອ່ານບົດລະຄອນບົດບາດສົມມຸດຂອງຕົນອອກມາດັງໆ ແລະ ສໍາລັບວຽກທ່ີເຮັດເປັນຄູ່ ນັກຮຽນສາມາດເຂ້ົາໄປ
ໃນຫ້ອງສະເໝືອນຈິງທີ່ມີສອງຄົນໄດ້.

ບໍ່ມີ

ດັດແປງມາຈາກ: ການສະໜັບສະໜູນສໍາລັບຊາວໜຸ່ມ, ອຸຍແນສໂກ, ແລະ  ອົງການສະຫະປະຊາຊາດກອງທຶນສໍາລັບປະຊາກອນ. 
ການສະໜັບສະໜູນຄົນທີ່ໄດ້ຮັບຜົນກະທົບຈາກ HIV  ຫຼື ໂລກເອດສ ແລະ ຜູ້ທີ່ຕິດເຊື້ອ HIV  ຫຼື ໂລກເອດສ. ແຜນການສອນລະດັບ
ພາກພື້ນ: ຊຸດແຜນການສອນຕາມສະຄຣິບສ່ວນບຸກຄົນສໍາລັບເພດສຶກສາແບບຮອບດ້ານໃນອາຟຣິກາຕາເວັນອອກ ແລະ ອາຟຣິກາໃຕ້.

ທາງເລືອກສຳລັບການປະເມີນຈຸດປະສົງການຮຽນຮູ້ໃນຂະນະສະຫຸຼບບົດຮຽນ

ຄຳແນະນຳໃນການປັບປ່ຽນສຳລັບການຮຽນ ການສອນທາງໄກ

ວຽກບ້ານ (ຖ້າມີ)

ແຜນການສອນ
 ເພດສຶກສາ ຂອງ

HIV: ວິທີປ້ອງກັນຕົນເອງ, ຊ່ວຍເຫືຼອຄົນອ່ືນ ແລະ

ຖຸຍ ແລະ ເລໂອ ມີອາຍຸ 12 ປີ. ພວກເຂົາເປັນໝູ່ກັນ ແລະ ຮຽນຢູ່ໃນຫ້ອງດຽວກັນ. ດ້າຍ ກໍ່ຮຽນຢູ່ຫ້ອງດຽວກັບພວກເຂົາ. 
ພວກເຂົາທັງສາມຄົນເຂົ້າກັນໄດ້ດີ ແລະ ບາງຄັ້ງກໍ່ນັດພົບກັນຫຼັງເລີກຮຽນເພື່ອໄປຍ່າງຫຼິ້ນ. ແຕ່ເມື່ອສອງສາມມື້ກ່ອນ, 
ດ້າຍ ໄດ້ອອກຈາກໂຮງຮຽນຢ່າງກະທັນຫັນ. ຖຸຍ ແລະ ເລໂອ ສົງໄສວ່າເປັນຍ້ອນຫຍັງ.

ຖຸຍ: ຂ້ອຍບໍ່ເຂົ້າໃຈແທ້ໆວ່າເປັນຫຍັງ ດ້າຍ ຈິ່ງອອກຈາກໂຮງຮຽນ! ຂ້ອຍສົງໄສວ່າມັນເກີດຫຍັງຂຶ້ນ. ຂ້ອຍບໍ່ເຫັນລາວເລີຍ
ແຕ່ທິດແລ້ວນີ້, ແລະ ຂ້ອຍກໍ່ຍັງບໍ່ຮູ້ຊໍ�າວ່າລາວໄປຢູ່ໃສ. 

ເລໂອ: ຂ້ອຍເອງກໍ່ສົງໄສຄືກັນ...ລາວເຄີຍເວົ້າວ່າລາວມ່ວນກັບການມາໂຮງຮຽນ. ລາວບໍ່ໄດ້ເວົ້າຫຍັງເລີຍແມ່ນບໍ່, ຫຼື ລາວ
ເວົ້າຫຍັງຫວາ?— ຂ້ອຍໝາຍເຖິງ ການອອກໄປແບບນີ້... ລາວເຮັດແບບນີ້ຄືບໍ່ຄັກປານໃດນໍ! 

ຖຸຍ: ເຈົ້າບໍ່ໄດ້ຍິນເລື່ອງຫຍັງກ່ຽວກັບລາວຫວາ? 

ເລໂອ:ທີ່ຈິງແລ້ວ ແມ່ຂ້ອຍກະເວົ້າບາງຢ່າງຢູ່ ແຕ່ມັນກໍ່ບໍ່ໜ້າເຊື່ອ. 

ຖຸຍ: ເຈົ້າຮູ້ຫຍັງມາບໍ? ໄວໄວ, ເລົ່າສູ່ຂ້ອຍຟັງແດ່! 

ເລໂອ:ຂ້ອຍບໍ່ຮູ້ວ່າມັນເປັນຄວາມຈິງບໍ່, ແຕ່ແມ່ຂອງຂ້ອຍເວົ້າວ່າ ແມ່ຂອງລາວເສຍຊີວິດ. 

ຖຸຍ: ໂອ...ຂ້ອຍຮູ້ສຶກເສຍໃຈແທ້...ເຈົ້າຄິດພາບອອກບໍ່ວ່າລາວຈະຮູ້ສຶກແນວໃດ? 

ເລໂອ:ມັນເປັນເລື່ອງທີ່ຍາກ, ຂ້ອຍບໍ່ກ້າທີ່ຈະຄິດຮອດມັນຊໍ�າ. ລາວຕ້ອງຮູ້ສຶກໂດດດ່ຽວຫຼາຍ, ບໍ່ມີໃຜຮັກເຮົາໄດ້ເທົ່າທຽມ
ກັນກັບແມ່ແລ້ວ. 

ຖຸຍ: ແຕ່ແມ່ຂອງລາວກໍ່ຍັງໜຸ່ມຢູ່ໃດ, ບໍ່ແມ່ນບໍ? ລາວເຈັບປ່ວຍບໍ? 

ເລໂອ:ຕາມທີ່ແມ່ຂອງຂ້ອຍບອກ ແມ່ລາວເສຍຊີວິດຍ້ອນໂລກເອດສ, ແລະ ດ້າຍ ກໍ່ອາດຕິດເຊື້ອ HIV. 

ຖຸຍ: ລາວສູນເສຍແມ່ຂອງລາວ, ແລະ ລາວກໍ່ຕິດເຊື້ອ HIV! ມັນບໍ່ແມ່ນຄວາມຈິງແມ່ນບໍ. ຂ້ອຍຮູ້ສຶກເປັນຫ່ວງລາວອີ່ຫຼີ, 
ລາວຫາກໍ່ອາຍຸ 12 ປີ... ຂ້ອຍບໍ່ຢາກຈະເຊື່ອເລີຍ. 

ເລໂອ: ແມ່ຂ້ອຍບອກໃຫ້ຂ້ອຍຢູ່ຫ່າງໆຈາກລາວ. ຂ້ອຍກໍ່ບໍ່ຮູ້ຈະເຮັດແນວໃດ... ຫຼື ບາງທີເຮົາຄວນຢູ່ໄກລາວ! ເຮົາອາດຈະ
ຕິດພະຍາດໄດ້. 

ຖຸຍ: ອືມມມ... ເຮົາໄດ້ຮຽນມາວ່າ ເຊື້ອ HIV ແລະ ໂລກເອດສ ບໍ່ສາມາດຕິດຕໍ່ກັນໄດ້ ໂດຍຜ່ານການພົບປະກັບຄົນທີ່ມີຜົນ
ເປັນບວກ. ຂ້ອຍຄິດວ່າລາວຕ້ອງການການສະໜັບສະໜູນ. ເຖິງຢ່າງໃດ ລາວກໍ່ເປັນໝູ່ຂອງເຮົາ. 

ເລໂອ: ບໍ່ມີແມ່ຂອງລາວແລ້ວ ຂ້ອຍແນ່ໃຈວ່າລາວຕ້ອງການຄວາມຊ່ວຍເຫຼືອໃນເຮືອນ. ຂ້ອຍຍັງຈື່ພໍ່ຂອງຂ້ອຍທີ່ບອກວ່າ 
ວິທີໜຶ່ງທີ່ດີທີ່ສຸດໃນການສະໜັບສະໜູນຄົນທີ່ຖືກກະທົບ ຫຼື ຕິດເຊື້ອ HIV ຫຼື ໂລກເອດສ ຄືການສືບຕໍ່ມິດຕະພາບ. 
ລອງຄິດພາບເບິ່ງວ່າເຮົາຈະຮູ້ສຶກແນວໃດ ຖ້າເຈົ້າ ຫຼື ຂ້ອຍສູນເສຍແມ່ຂອງເຮົາໄປ ແລະ ຄົນອື່ນຫຼີກລ່ຽງເຮົາ.

ຖຸຍ: ແມ່ນແລ້ວ, ຂ້ອຍຄົງຈະຮູ້ສຶກຢ້ານ ແລະ ໂດດດ່ຽວ. ເຮົາຢ່າເສຍເວລາເທາະ... ໄປ໋ ໄປຊອກລາວ ແລະ ລົມກັບລາວ. 

ຖຸຍ ແລະ ເລໂອ ໄປເຮືອນຂອງ ດ້າຍ. ພວກເຂົາໄດ້ໂອ້ລົມກັນ, ຫຼິ້ນເຕະບານ, ແລະ ກິນເຂົ້າແລງນໍາກັນ. ດ້າຍ ດີໃຈຫຼາຍ
ທີ່ມີໝູ່ຄື ເລໂອ ແລະ ຖຸຍ.

ເອກະສານສໍາລັບແຈກຢາຍ

ຖຸຍ ແລະ ເລໂອ ມີອາຍຸ 12 ປີ. ພວກເຂົາເປັນໝູ່ກັນ ແລະ ຮຽນຢູ່ໃນຫ້ອງດຽວກັນ. ດ້າຍ ກໍ່ຮຽນຢູ່ຫ້ອງດຽວກັບພວກເຂົາ. 
ພວກເຂົາທັງສາມຄົນເຂົ້າກັນໄດ້ດີ ແລະ ບາງຄັ້ງກໍ່ນັດພົບກັນຫຼັງເລີກຮຽນເພື່ອໄປຍ່າງຫຼິ້ນ. ແຕ່ເມື່ອສອງສາມມື້ກ່ອນ, 
ດ້າຍ ໄດ້ອອກຈາກໂຮງຮຽນຢ່າງກະທັນຫັນ. ຖຸຍ ແລະ ເລໂອ ສົງໄສວ່າເປັນຍ້ອນຫຍັງ.

ຖຸຍ: ຂ້ອຍບໍ່ເຂົ້າໃຈແທ້ໆວ່າເປັນຫຍັງ ດ້າຍ ຈິ່ງອອກຈາກໂຮງຮຽນ! ຂ້ອຍສົງໄສວ່າມັນເກີດຫຍັງຂຶ້ນ. ຂ້ອຍບໍ່ເຫັນລາວເລີຍ
ແຕ່ທິດແລ້ວນີ້, ແລະ ຂ້ອຍກໍ່ຍັງບໍ່ຮູ້ຊໍ�າວ່າລາວໄປຢູ່ໃສ. 

ເລໂອ: ຂ້ອຍເອງກໍ່ສົງໄສຄືກັນ...ລາວເຄີຍເວົ້າວ່າລາວມ່ວນກັບການມາໂຮງຮຽນ. ລາວບໍ່ໄດ້ເວົ້າຫຍັງເລີຍແມ່ນບໍ່, ຫຼື ລາວ
ເວົ້າຫຍັງຫວາ?— ຂ້ອຍໝາຍເຖິງ ການອອກໄປແບບນີ້... ລາວເຮັດແບບນີ້ຄືບໍ່ຄັກປານໃດນໍ! 

ຖຸຍ: ເຈົ້າບໍ່ໄດ້ຍິນເລື່ອງຫຍັງກ່ຽວກັບລາວຫວາ? 

ເລໂອ:ທີ່ຈິງແລ້ວ ແມ່ຂ້ອຍກະເວົ້າບາງຢ່າງຢູ່ ແຕ່ມັນກໍ່ບໍ່ໜ້າເຊື່ອ. 

ຖຸຍ: ເຈົ້າຮູ້ຫຍັງມາບໍ? ໄວໄວ, ເລົ່າສູ່ຂ້ອຍຟັງແດ່! 

ເລໂອ:ຂ້ອຍບໍ່ຮູ້ວ່າມັນເປັນຄວາມຈິງບໍ່, ແຕ່ແມ່ຂອງຂ້ອຍເວົ້າວ່າ ແມ່ຂອງລາວເສຍຊີວິດ. 

ຖຸຍ: ໂອ...ຂ້ອຍຮູ້ສຶກເສຍໃຈແທ້...ເຈົ້າຄິດພາບອອກບໍ່ວ່າລາວຈະຮູ້ສຶກແນວໃດ? 

ເລໂອ:ມັນເປັນເລື່ອງທີ່ຍາກ, ຂ້ອຍບໍ່ກ້າທີ່ຈະຄິດຮອດມັນຊໍ�າ. ລາວຕ້ອງຮູ້ສຶກໂດດດ່ຽວຫຼາຍ, ບໍ່ມີໃຜຮັກເຮົາໄດ້ເທົ່າທຽມ
ກັນກັບແມ່ແລ້ວ. 

ຖຸຍ: ແຕ່ແມ່ຂອງລາວກໍ່ຍັງໜຸ່ມຢູ່ໃດ, ບໍ່ແມ່ນບໍ? ລາວເຈັບປ່ວຍບໍ? 

ເລໂອ:ຕາມທີ່ແມ່ຂອງຂ້ອຍບອກ ແມ່ລາວເສຍຊີວິດຍ້ອນໂລກເອດສ, ແລະ ດ້າຍ ກໍ່ອາດຕິດເຊື້ອ HIV. 

ຖຸຍ: ລາວສູນເສຍແມ່ຂອງລາວ, ແລະ ລາວກໍ່ຕິດເຊື້ອ HIV! ມັນບໍ່ແມ່ນຄວາມຈິງແມ່ນບໍ. ຂ້ອຍຮູ້ສຶກເປັນຫ່ວງລາວອີ່ຫຼີ, 
ລາວຫາກໍ່ອາຍຸ 12 ປີ... ຂ້ອຍບໍ່ຢາກຈະເຊື່ອເລີຍ. 

ເລໂອ: ແມ່ຂ້ອຍບອກໃຫ້ຂ້ອຍຢູ່ຫ່າງໆຈາກລາວ. ຂ້ອຍກໍ່ບໍ່ຮູ້ຈະເຮັດແນວໃດ... ຫຼື ບາງທີເຮົາຄວນຢູ່ໄກລາວ! ເຮົາອາດຈະ
ຕິດພະຍາດໄດ້. 

ຖຸຍ: ອືມມມ... ເຮົາໄດ້ຮຽນມາວ່າ ເຊື້ອ HIV ແລະ ໂລກເອດສ ບໍ່ສາມາດຕິດຕໍ່ກັນໄດ້ ໂດຍຜ່ານການພົບປະກັບຄົນທີ່ມີຜົນ
ເປັນບວກ. ຂ້ອຍຄິດວ່າລາວຕ້ອງການການສະໜັບສະໜູນ. ເຖິງຢ່າງໃດ ລາວກໍ່ເປັນໝູ່ຂອງເຮົາ. 

ເລໂອ: ບໍ່ມີແມ່ຂອງລາວແລ້ວ ຂ້ອຍແນ່ໃຈວ່າລາວຕ້ອງການຄວາມຊ່ວຍເຫຼືອໃນເຮືອນ. ຂ້ອຍຍັງຈື່ພໍ່ຂອງຂ້ອຍທີ່ບອກວ່າ 
ວິທີໜຶ່ງທີ່ດີທີ່ສຸດໃນການສະໜັບສະໜູນຄົນທີ່ຖືກກະທົບ ຫຼື ຕິດເຊື້ອ HIV ຫຼື ໂລກເອດສ ຄືການສືບຕໍ່ມິດຕະພາບ. 
ລອງຄິດພາບເບິ່ງວ່າເຮົາຈະຮູ້ສຶກແນວໃດ ຖ້າເຈົ້າ ຫຼື ຂ້ອຍສູນເສຍແມ່ຂອງເຮົາໄປ ແລະ ຄົນອື່ນຫຼີກລ່ຽງເຮົາ.

ຖຸຍ: ແມ່ນແລ້ວ, ຂ້ອຍຄົງຈະຮູ້ສຶກຢ້ານ ແລະ ໂດດດ່ຽວ. ເຮົາຢ່າເສຍເວລາເທາະ... ໄປ໋ ໄປຊອກລາວ ແລະ ລົມກັບລາວ. 

ຖຸຍ ແລະ ເລໂອ ໄປເຮືອນຂອງ ດ້າຍ. ພວກເຂົາໄດ້ໂອ້ລົມກັນ, ຫຼິ້ນເຕະບານ, ແລະ ກິນເຂົ້າແລງນໍາກັນ. ດ້າຍ ດີໃຈຫຼາຍ
ທີ່ມີໝູ່ຄື ເລໂອ ແລະ ຖຸຍ.

ດັດແປງມາຈາກ: ການສະໜັບສະໜູນສໍາລັບຊາວໜຸ່ມ, ອຸຍແນສໂກ, ແລະ  ອົງການສະຫະປະຊາຊາດກອງທຶນສໍາລັບປະຊາກອນ. 
ການສະໜັບສະໜູນຄົນທີ່ໄດ້ຮັບຜົນກະທົບຈາກ HIV  ຫຼື ໂລກເອດສ ແລະ ຜູ້ທີ່ຕິດເຊື້ອ HIV  ຫຼື ໂລກເອດສ. ແຜນການສອນລະດັບ
ພາກພື້ນ: ຊຸດແຜນການສອນຕາມສະຄຣິບສ່ວນບຸກຄົນສໍາລັບເພດສຶກສາແບບຮອບດ້ານໃນອາຟຣິກາຕາເວັນອອກ ແລະ ອາຟຣິກາໃຕ້.

ເອກະສານສໍາລັບແຈກຢາຍ

ລຸ່ມນີ້ແມ່ນບາງຄໍາຖາມທ່ີອາດຈະເກີດຂ້ຶນໃນລະຫວ່າງ ຫືຼ ຫັຼງຈາກບົດຮຽນ ພ້ອມດ້ວຍຄໍາຕອບທ່ີກ່ຽວຂ້ອງເພ່ືອຊ່ວຍທ່ານ
ໃນການຕອບຄໍາຖາມນັກຮຽນ.

HIV ແມ່ນຫຍັງ?
HIV (ຫຍ້ໍມາຈາກ human immunodeficiency virus) ແມ່ນ ໄວຣັສພູມຄຸ້ມກັນບົກຜ່ອງຂອງມະນຸດ. HIV ແມ່ນ
ເຊື້ອໄວຣັສທີ່ໂຈມຕີ ແລະ ທໍາລາຍລະບົບພູມຄຸ້ມກັນຂອງຄົນ. ເມື່ອລະບົບພູມຄຸ້ມກັນອ່ອນເພຍຈາກເຊື້ອ HIV, ຮ່າງກາຍຈະ
ບໍ່ສາມາດຕໍ່ສູ້ກັບພະຍາດ ຫຼື ຊ່ວຍປ້ອງກັນມະເຮັງບາງຊະນິດໄດ້ອີກຕໍ່ໄປ.

AIDS ແມ່ນຫຍັງ?
ໂລກເອດສ (ກຸ່ມອາການພູມຄຸ້ມກັນບົກຜ່ອງ) ແມ່ນພາວະທີ່ລະບົບພູມຄຸ້ມກັນອ່ອນເພຍຫຼາຍ ແລະ ອາດເກີດຂື້ນໄດ້ກັບຄົນທີ່ມີ
ເຊື້ອ HIV ມາເປັນເວລາຫຼາຍປີ. ເປັນຜົນເຮັດໃຫ້ເກີດການຕິດເຊື້ອຮ້າຍແຮງ ແລະ ມີບັນຫາສຸຂະພາບໄດ້. ມີຢາທີ່ຊ່ວຍປ້ອງກັນ
ເຊື້ອ HIV ບໍ່ໃຫ້ພັດທະນາໄປສູ່ໂລກເອດສ. ຜູ້ທີ່ຕິດເຊື້ອ HIV ອາດຈະຖືກບົ່ງມະຕິວ່າເປັນໂລກເອດສ ຫາກການກວດເລືອດພົບ
ວ່າ ຈຸລັງທີ່ຕໍ່ສູ້ກັບພະຍາດ ຫຼຸດລົງຕໍ�າກວ່າຈໍານວນທີ່ກໍານົດ.

HIV ແລະ AIDS ແຕກຕ່າງກັນແນວໃດ?
HIV (ໄວຣັສພູມຄຸ້ມກັນບົກຜ່ອງຂອງມະນຸດ) ແມ່ນເຊື້ອໄວຣັສທີ່ທໍາຮ້າຍ ແລະ ທໍາລາຍລະບົບພູມຄຸ້ມກັນຂອງຄົນ. ເມື່ອລະບົບ
ພູມຄຸ້ມກັນອ່ອນແອຈາກເຊື້ອ HIV, ຮ່າງກາຍບໍ່ສາມາດຕໍ່ສູ້ກັບພະຍາດໄດ້ອີກຕໍ່ໄປ ແລະ ອາດເກີດການຕິດເຊື້ອ ແລະ ມະເຮັງ
ຮ້າຍແຮງ ເຊິ່ງມັກເປັນອັນຕະລາຍຕໍ່ຊີວິດ. ພາວະນີ້ເອີ້ນວ່າໂລກເອດສ (ກຸ່ມອາການພູມຄຸ້ມກັນບົກຜ່ອງ).

HIV ສາມາດຕິດຕ�ກັນໄດ້ແນວໃດ? 
ເຊື້ອ HIV ມີຢູ່ໃນຂອງແຫຼວໃນຮ່າງກາຍຂອງຄົນທ່ີມີເຊື້ອໄວຣັສ. ຜູ້ທ່ີຕິດເຊື້ອ HIV ສາມາດແຜ່ເຊື້ອໄວຣັສ ໄປໃຫ້ຜູ້ອ່ືນ
ຜ່ານທາງນໍ�າອະສຸຈິ (ລວມທັງນໍ�າກ່ອນການຫ່ັຼງ), ສານຄັດຫ່ັຼງຈາກຊ່ອງຄອດ, ນໍ�ານົມແມ່, ຫືຼ ເລືອດ. ເຊື້ອໄວຣັສສ່ວນໃຫຍ່ 
ແມ່ນຕິດຕ່ໍໂດຍຜ່ານການແລກປ່ຽນນໍ�າອະສຸຈິ ແລະ ສານຄັດຫ່ັຼງຈາກຊ່ອງຄອດ ໃນລະຫວ່າງການຮ່ວມເພດທາງຊ່ອງຄອດ 
ຫຼື ທາງຮູທະວານ. ເຊື້ອ HIV ຍັງສາມາດຖ່າຍທອດໃຫ້ຜູ້ອື່ນໄດ້ໂດຍການຖ່າຍເລືອດທີ່ຕິດເຊື້ອ ຫຼື ໂດຍການໃຊ້ເຂັມຮ່ວມກັນ
ກັບຜູ້ຕິດເຊື້ອ ເພື່ອໃຊ້ຢາ ຫຼື ສະເຕີຣອຍ, ການເຈາະຕາມຮ່າງກາຍ ຫຼື ການສັກ (ຮອຍສັກ). ເຊື້ອ HIV ຍັງສາມາດຖ່າຍທອດ
ຈາກແມ່ທ່ີຕິດເຊື້ອ HIV ໄປຫາລູກໃນລະຫວ່າງການຖືພາ, ການເກີດລູກ, ຫືຼ ການໃຫ້ນົມລູກ. ການຮ່ວມເພດທາງປາກ 
ກໍ່ມີຄວາມສ່ຽງຕໍ່ການຕິດເຊື້ອ HIV ເຊັ່ນກັນ.

HIV ບ�ສາມາດຕິດຕ�ກັນໄດ້ຜ່ານທາງໃດແດ່? 
HIV ບໍ່ສາມາດຕິດຕ່ໍໄດ້ໂດຍການສໍາຜັດ, ຈູບ, ຈາມ, ໄອ, ຫືຼ ໂດຍການກິນອາຫານ, ເຄື່ອງດ່ືມ, ຫືຼ ໃຊ້ເຄື່ອງໃຊ້ຮ່ວມກັນ, 
ຫຼື ຜ່ານການຕິດຕໍ່ປະຈໍາວັນຢູ່ບ່ອນເຮັດວຽກ, ໂຮງຮຽນ, ຫຼື ເຮືອນ. ມັນບໍ່ສາມາດຕິດຕໍ່ໄດ້ຜ່ານການໃຊ້ສະລອຍນໍ�າ, ຫ້ອງນໍ�າ
ສາທາລະນະ, ຫືຼ ຜ່ານແມງໄມ້ກັດ. HIV ບໍ່ສາມາດຕິດຕ່ໍໄດ້ຜ່ານນໍ�າລາຍ, ນໍ�າຕາ ຫືຼ ເຫ່ືອ. ປັດສະວະ ແລະ ອາຈົມຈະ
ບໍ່ແຜ່ເຊື້ອ HIV ຖ້າບໍ່ມີເລືອດ.

ເອກະສານຂອງຄູ: ຄຳຖາມທ່ີພົບເຫັນປະຈຳກ່ຽວກັບ HIV

ແຜນການສອນ
 ເພດສຶກສາ ຂອງ

HIV: ວິທີປ້ອງກັນຕົນເອງ, ຊ່ວຍເຫືຼອຄົນອ່ືນ ແລະ
ຕອບໂຕ້ກັບຄວາມກຽດຊັງ

HIV ປ້ອງກັນໄດ້ແນວໃດ? 
ປະຈຸບັນຍັງບໍ່ທັນມີວັກແຊງສໍາລັບເຊື້ອ HIV ແຕ່ການຕິດຕໍ່ທາງເພດສາມາດປ້ອງກັນໄດ້ໂດຍການລະເວັ້ນການມີເພດສໍາພັນທີ່
ບໍ່ໄດ້ປ້ອງກັນ ຫຼື ດ້ວຍການໃຊ້ຖົງຢາງອະນາໄມສໍາລັບເພດຊາຍ ຫຼື ເພດຍິງທຸກຄັ້ງທີ່ມີເພດສໍາພັນ. ການຫຼຸດຈໍານວນຄູ່ຮ່ວມເພດ 
ຈະຊ່ວຍຫຸຼດຜ່ອນຄວາມສ່ຽງຕ່ໍການຕິດເຊ້ືອ HIV ແລະ ການກວດຫາເຊ້ືອ HIV ເປັນປະຈໍາຍັງສາມາດຊ່ວຍປ້ອງກັນເຊ້ືອ HIV 
ໄດ້ ເພາະການຮູ້ສະຖານະຂອງຕົນ ສາມາດນໍາໄປສູ່ການປ້ອງກັນ ເພື່ອຫຼຸດຜ່ອນການແຜ່ເຊື້ອ ແລະ ໄດ້ຮັບການປິ່ນປົວຫາກຜົນ
ເປັນບວກ. ການກວດຫາພະຍາດຕິດຕໍ່ທາງເພດສໍາພັນອື່ນໆ ກໍ່ສາມາດຊ່ວຍປ້ອງກັນ HIV ໄດ້ ເນື່ອງຈາກການມີພະຍາດຕິດຕໍ່
ທາງເພດສໍາພັນ ຈະເພີ່ມຄວາມສ່ຽງໃນການຕິດເຊື້ອ HIV. ການໃຊ້ຢາ PrEP, ຫຼື ການປ້ອງກັນກ່ອນການສໍາຜັດຍັງສາມາດ
ຊ່ວຍປ້ອງກັນ HIV ສໍາລັບຜູ້ທ່ີມີຄວາມສ່ຽງສູງ, ລວມທັງຜູ້ທ່ີມີຄວາມສໍາພັນຢ່າງຕ່ໍເນື່ອງກັບຜູ້ທ່ີຕິດເຊື້ອ HIV. ສຸດທ້າຍ, 
ການບ່ໍສັກຢາ ຫືຼ ໃຊ້ເຂັມສັກຢາໃດໆ ແລະ ການບ່ໍໃຊ້ມີດລ່າມ ຫືຼ ວັດຖຸອ່ືນໆທ່ີອາດສໍາຜັດກັບເລືອດ ຮ່ວມກັບຜູ້ອ່ືນ ກ່ໍສາມາດ
ຊ່ວຍປ້ອງກັນ HIV ໄດ້ເຊັ່ນກັນ.

HIV ແລະ AIDS ໄດ້ຮັບການປິ່ ນປົວແນວໃດ?
ປະຈຸບັນຍັງບໍ່ທັນມີຢາປິ່ນປົວ HIV ໃຫ້ຫາຍດີໄດ້ ແຕ່ຢາສາມາດຊ່ວຍໃຫ້ຜູ້ຕິດເຊື້ອ HIV ມີສຸຂະພາບແຂງແຮງ. ຢາຍັງສາມາດ
ປ້ອງກັນບໍ່ໃຫ້ເຊື້ອ HIV ກາຍເປັນໂລກເອດສໄດ້. ການປິ່ນປົວ HIV ເອ້ີນວ່າ ການປິ່ນປົວດ້ວຍຢາຕ້ານໄວຣັສ (ART). 
ການປິ່ນປົວດ້ວຍຢາຕ້ານໄວຣັສ ປະກອບມີການກິນຢາ HIV ແບບປະສົມປະສານ (ເອີ້ນວ່າວິທີການປິ່ນປົວ HIV) ທຸກໆ ມື້. 
ການປິ່ນປົວດ້ວຍຢາຕ້ານໄວຣັສ ແມ່ນແນະນໍາໃຫ້ທຸກຄົນທ່ີມີເຊື້ອ HIV ກິນ. ຜູ້ທ່ີມີເຊື້ອ HIV ຄວນເລີ່ມກິນຢາຕ້ານ HIV 
ໄວເທ່ົາທ່ີຈະໄວໄດ້. ການປິ່ນປົວດ້ວຍຢາຕ້ານໄວຣັສ ບໍ່ສາມາດປິ່ນປົວ HIV ໄດ້, ແຕ່ຢາ HIV ຊ່ວຍໃຫ້ຜູ້ຕິດເຊື້ອ HIV 
ມີຊີວິດທີ່ຍືນຍາວ, ມີສຸຂະພາບແຂງແຮງ. ການປິ່ນປົວດ້ວຍຢາຕ້ານໄວຣັສ ຍັງຊ່ວຍຫຼຸດຜ່ອນຄວາມສ່ຽງຕໍ່ການແຜ່ເຊື້ອ HIV.

ການປິ່ ນປົວດ້ວຍຢາຕ້ານໄວຣັສເຮັດວຽກແນວໃດ? 
ຢາເຫ່ົຼານີ້ຊ່ວຍໃຫ້ຈໍານວນຈຸລັງ ທ່ີຊ່ວຍຕ່ໍສູ້ກັບການຕິດເຊື້ອ ມີຫຼາຍ ແລະ ຫຸຼດຜ່ອນປະລິມານໄວຣັສ ຂອງ HIV (ປະລິມານ
ເຊື້ອ HIV ທີ່ມີໃນຮ່າງກາຍ).

ປະລິມານໄວຣັສແມ່ນຫຍັງ?
ປະລິມານໄວຣັສ ແມ່ນ ປະລິມານ HIV ທ່ີມີໃນຮ່າງກາຍ, ເຊິ່ງສາມາດວັດແທກໄດ້ຜ່ານການກວດເລືອດ ທ່ີກວດໂດຍຜູ້ໃຫ້
ບໍລິການດ້ານສຸຂະພາບ.

ປະລິມານໄວຣັສທ່ີກວດບ�ພົບແມ່ນຫຍັງ?
ປະລິມານໄວຣັສທ່ີກວດບໍ່ພົບ ໝາຍເຖິງ ລະດັບຂອງເຊື້ອ HIV ໃນເລືອດແມ່ນຕໍ�າເກີນໄປທ່ີຈະກວດພົບ ໂດຍການທົດສອບ
ປະລິມານໄວຣັສ. ຄົນທ່ີຕິດເຊື້ອ HIV ທ່ີປະລິມານໄວຣັສບໍ່ສາມາດກວດພົບໄດ້ ຈະບໍ່ມີຄວາມສ່ຽງໃນການແຜ່ເຊື້ອ HIV 
ໃຫ້ແກ່ຄູ່ນອນທີ່ບໍ່ຕິດເຊື້ອ HIV ຜ່ານການມີເພດສໍາພັນໄດ້.

ແຜນການສອນ
 ເພດສຶກສາ ຂອງ

HIV: ວິທີປ້ອງກັນຕົນເອງ, ຊ່ວຍເຫືຼອຄົນອ່ືນ ແລະ
ຕອບໂຕ້ກັບຄວາມກຽດຊັງ

U=U ແມ່ນຫຍັງ?
ນີ້ຫມາຍເຖິງ 'ກວດບໍ່ພົບເທົ່າກັບບໍ່ສາມາດແຜ່ເຊື້ອໄດ້', ເປັນຄໍາຂວັນໂຄສະນາ ເພື່ອເພີ່ມທະວີການຮັບຮູ້ກ່ຽວກັບວິທີການປິ່ນປົວ
ດ້ວຍຢາຕ້ານໄວຣັສທີ່ມີປະສິດທິຜົນ ໂດຍມີເຊື້ອໄວຣັສທີ່ບໍ່ສາມາດກວດພົບໄດ້ ຫມາຍຄວາມວ່າ HIV ບໍ່ສາມາດແຜ່ເຊື້ອໃຫ້ແກ່
ຄູ່ຮ່ວມເພດ (ບໍ່ສາມາດກວດພົບໄດ້ເທ່ົາກັບບໍ່ສາມາດແຜ່ເຊື້ອໄດ້, ຫືຼ 'U=U'). 'ບໍ່ສາມາດກວດພົບໄດ້' ຫມາຍຄວາມວ່າ 
ປະລິມານໄວຣັສຂອງບຸກຄົນໃດຫນຶ່ງ, ຫຼື ລະດັບຂອງເຊື້ອໄວຣັສໃນເລືອດ, ແມ່ນຕໍ�າທີ່ສຸດ (ຕໍ�າກວ່າ 200 ສໍາເນົາຕໍ່ມິນລີລິດ
ຂອງເລືອດທ່ີວັດໄດ້). ລະດັບນີ້ ແມ່ນເຮັດໄດ້ ໂດຍການປິ່ນປົວ HIV ທ່ີມີປະສິດທິພາບ ແລະ ກິນຢາຕາມກໍານົດ. 
'ບໍ່ສາມາດແຜ່ເຊື້ອໄດ້' ໝາຍຄວາມວ່າ ໄວຣັສບໍ່ສາມາດແຜ່ເຊື້ອຜ່ານທາງເພດສໍາພັນໄດ້. 

ການປະຕິບັດຕາມການປິ່ ນປົວ HIV ແມ່ນແນວໃດ?
ສໍາລັບຄົນທີ່ຕິດເຊື້ອ HIV, ການປະຕິບັດຕາມການປິ່ນປົວ ໝາຍເຖິງ ການເລີ່ມຕົ້ນຮັກສາ HIV, ການກິນຢາທຸກມື້ ແລະ ກົງ
ຕາມທີ່ກໍານົດ (ຫຼື ທີ່ເອີ້ນວ່າ ການປະຕິບັດຕາມການກໍາກັບຢາ), ແລະ ປະຕິບັດຕາມການນັດໝາຍຂອງແພດ. ການປະຕິບັດຕາມ
ການປິ່ນປົວ ເປັນສ່ວນສໍາຄັນຂອງການມີສຸຂະພາບທີ່ແຂງແຮງເມື່ອຕິດເຊື້ອ HIV.

ຄົນເຮົາຈະຮູ້ໄດ້ແນວໃດວ່າພວກເຂົາ ຫຼື ຄູ່ນອນຂອງພວກເຂົາມີເຊ້ືອ HIV? 
ທາງດຽວທີ່ຄົນໆໜຶ່ງຈະຮູ້ວ່າຕິດເຊື້ອ HIV ຫຼື ບໍ່ ແມ່ນການໄປກວດຫາເຊື້ອ HIV. 

PreP ແມ່ນຫຍັງ?
PrEP (ຫຍ້ໍມາຈາກ pre-exposure prophylaxis) ໝາຍເຖິງ ການປ້ອງກັນກ່ອນການສໍາຜັດ. PrEP ແມ່ນສໍາລັບ
ຜູ້ທີ່ບໍ່ມີເຊື້ອ HIV ແຕ່ມີຄວາມສ່ຽງສູງທີ່ຈະຕິດເຊື້ອ HIV. ຕ້ອງກິນຢາ PrEP ທຸກໆມື້ ເຊິ່ງມັນສາມາດຢຸດບໍ່ໃຫ້ເຊື້ອ HIV 
ຈັບຕົວ ແລະ ແຜ່ລາມໄປທົ່ວຮ່າງກາຍ ຖ້າຜູ້ໃດຜູ້ໜຶ່ງມີການສໍາຜັດກັບເຊື້ອ HIV.

PEP ແມ່ນຫຍັງ?
PEP (ຫຍ້ໍມາຈາກ post-exposure prophylaxis) ໝາຍເຖິງ ການປ້ອງກັນຫັຼງການສໍາຜັດ. PEP ໃຊ້ສໍາລັບຜູ້ທ່ີມີ
ການສໍາຜັດກັບເຊື້ອ HIV ໂດຍບໍ່ຄາດຄິດ ເຊິ່ງມັກໃຊ້ໃນການປິ່ນປົວທາງການແພດ ແລະ/ຫຼື ໃນກໍລະນີຂອງການຖືກຂົ່ມຂືນ. 
ຕ້ອງຮັບປະທານຢາ PEP ພາຍໃນ 72 ຊົ່ວໂມງ (3 ມື້) ຫຼັງຈາກທີ່ຄິດວ່າໄດ້ຮັບເຊື້ອ HIV ເພື່ອປ້ອງກັນການຕິດເຊື້ອ HIV. 
PEP ບໍ່ໄດ້ມີໄວ້ສໍາລັບການນໍາໃຊ້ເປັນປະຈໍາ ສໍາລັບຜູ້ທີ່ອາດຈະໄດ້ຮັບເຊື້ອ HIV. PEP ບໍ່ໄດ້ມີຈຸດປະສົງເພື່ອແທນທີ່ວິທີການ
ປ້ອງການເຊື້ອ HIV ອື່ນໆ, ເຊັ່ນ: ການໃຊ້ຖົງຢາງອະນາໄມຢ່າງສະໝໍ�າສະເໝີໃນເວລາທີ່ມີເພດສໍາພັນ.

PreP ແລະ PEP ແຕກຕ່າງກັນແນວໃດ? 
PrEP ແຕກຕ່າງຈາກ PEP ຢູ່ບ່ອນວ່າ PrEP ແມ່ນສໍາລັບຜູ້ທີ່ມີຄວາມສ່ຽງສູງສໍາລັບການຕິດເຊື້ອ HIV ທີ່ຕ້ອງກິນຢາທຸກມື້ເພື່ອ
ປ້ອງກັນເຊື້ອ HIV ໃນຂະນະທີ່ຢາ PEP ແມ່ນສໍາລັບຜູ້ທີ່ສໍາຜັດກັບເຊື້ອ HIV ໂດຍບໍ່ຄາດຄິດ ແລະ ຕ້ອງຮັບປະທານຢາພາຍໃນ 
72 ຊົ່ວໂມງ (3 ວັນ) ພາຍຫຼັງທີ່ຄິດວ່າໄດ້ຮັບເຊື້ອ HIV ເພື່ອປ້ອງກັນການຕິດເຊື້ອ.

ແຫຼ່ງຂໍ້ມູນ: IPPF ແລະ ສະພາປະຊາກອນ. ເປັນຫຼັກສູດດຽວທັງໝົດ; HIVInfo.NIH.gov. ການປ້ອງກັນ HIV ແລະ ການປິ່ນປົວ HIV; 
Nemours KidsHealth. HIV ແມ່ນຫຍັງ? ອຸຍແນສໂກ. ການຮຽນຮູ້ໃນທາງບວກ: ຂະແໜງການສຶກສາຈະສາມາດຕອບສະໜອງ

ຄວາມຕ້ອງການຂອງນັກຮຽນທີ່ຕິດເຊື້ອ HIV ໄດ້ຄືແນວໃດ. 

ແຜນການສອນ
 ເພດສຶກສາ ຂອງ

HIV: ວິທີປ້ອງກັນຕົນເອງ, ຊ່ວຍເຫືຼອຄົນອ່ືນ ແລະ

